Toe tref ons sommer skielik ‘n ongenadige stukkie koue!  Dit laat die persone wat oppad is na Doornkloof in die Vrystaat vanaf die 8e ligte bedenkinge kry.  Van dit gepraat, baie sterkte aan al die matrieks wat die HW/PV kamp gedurende die komende Julie vakansie gaan bywoon.  Ons glo dit sal vir elkeen van ons Verkenners ‘n positiewe ervaring wees wat hulle nooit sal vergeet nie.  Aan ons offisiere wat die kamp as evalueerders en/of fasiliteerders gaan bywoon bid ons die Here se helderheid van verstand en wysheid toe om hierdie belangrike taak uit te voer.
Die volgende inligting is belangrik vir kandidate wat in 2012 aan die HW/PV proses wil deelneem:
ALLE dokumentasie wat benodig word om in te skryf vir die HW/PV proses 2012 moet teen Maandag 31 Oktober 2011 by die gebiedskantoor ingehandig wees.  Dit sluit die volgende in:

· Volkstrotstaak/Plakboek

· Getuigskrifte van die kerk, skool en kommando

· Addisionele taak (opsioneel)

· Inskrywingsvorm

· Afskrifte van alle sertifikate waarvoor daar vir voorafpunte aansoek gedoen word.

Na afloop van die sluitingsdatum kan Verkenners nie meer aansoek doen vir enige ander voorafpunte nie.  Slegs die gebiedskamp wat nog in April van die Verkenner se graad 12 jaar bygewoon word, se punte sal by die totaal gevoeg word.

Nou na die minder stresvolle dinge:

Gedurende die langnaweek in Augustus begin ons met ‘n nuwe opwindende aktiwiteit vir Transvaalse Verkenners.  Ons gaan op ‘n heerlike staptoer in die Wolkberge (indien alles volgens plan verloop)!  Die volledige inligting aangaande die stappery sal eersdaags aan almal versprei word.  Hou die spasie dop, want jy wil nie die geleentheid misloop om die Voetslanerspesialisasie te verwerf nie!  En die beskikbare plekke is maar beperk...

Die Vrydagaand na die staptoer kom ons weer bymekaar.  Die keer hou ons heerlik sangkompetisie by Dirkie Uys spansentrum.  Begin solank die stemme opwarm tydens julle spanvergaderings.  Ons stuur ook binnekort die inligting aangaan die pretaand op 12 Augustus uit.

As jy dan so bietjie minder as ‘n maand se blaaskans geneem het, is jy welkom om saam met ons te kom speel gedurende die naweek van 2 – 3 September 2011.  Jy is heeltemal reg, die jaar se tema vir die gebiedsjeugberaad is “Heeltyd speeltyd”.  En gaan ons speel....

Ons sien uit na ‘n heerlike derde kwartaal.  Julle moet dus lekker rus en opwarm vir al die opwindende gebeure.  Aan ons Seejollers, baie sterkte met die kamp en geniet die week by die see!

